
ՆԱԽԱԳԻԾ 
......  հունիսի 2017 թվականի  N  .... - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 30-Ի N 839-Ա ԵՎ 2016 ԹՎԱԿԱՆԻ ՀՈՒՆՎԱՐԻ 14-Ի N 43-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
------------------------------------------------------------------------------------------------------------

Հիմք ընդունելով «Իրավական ակտերի մասին» Հայաստանի Հանրապետու​թյան օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության 2015 թվականի հուլիսի 30-ի «Ստուգումների կազմակերպման և անցկացման ու Հայաստանի Հանրապետության կա​ռա​վարության 2009 թվականի մայիսի 29-ի N 594-Ա որոշումն ուժը կորցրած ճանաչելու մասին» N 839-Ա որոշման մեջ կատարել հետևյալ փոփոխությունը և լրացումը` 
1) 1-ին կետում «2017 թվականի հուլիսի 1-ը» բառերը փոխարինել «2017 թվականի դեկտեմբերի 31-ը» բառերով, իսկ «և մաքսային մարմինների»  բառերից հետո լրացնել «ինչպես նաև «Տեսչական մարմինների մասին»  ՀՀ օրենքի հիման վրա ստեղծված տեսչական մարմինների,» բառերը:
2. Ուժը կորցրած ճանաչել ՀՀ կառավարության 2016 թվականի հունվարի 14-ի «Հայաստանի Հանրապետության կառավարության 2015 թվականի հուլիսի 30-ի N 839-Ա որոշման մեջ փոփոխություններ կատարելու մասին» N 43-Ա որոշման 2-րդ կետի 2-րդ ենթակետը:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
          ՎԱՐՉԱՊԵՏ



                    
        Կ. ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 30-Ի N 839-Ա ԵՎ 2016 ԹՎԱԿԱՆԻ ՀՈՒՆՎԱՐԻ 14-Ի N 43-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը 
«ՀՀ կառավարության 2015 թվականի հուլիսի 30-ի N 839-Ա որոշման մեջ փոփոխություն և լրացում կատարելու, ՀՀ կառավարության 2016 թվականի հունվարի 14-ի N 43-Ա որոշման 2-րդ կետի 2-րդ ենթակետը ուժը կորցրած ճանաչելու մասին» ՀՀ կառավարության որոշման ընդունման անհրաժեշտությունը պայմանավորված է հետևյալով.

Քանի որ ներկայում տեսչական բարեփոխումների շրջանակներում իրականացվում են տեսչությունների օպտիմալացման աշխատանքները,  մինչև նոր տեսչական մարմինների վերջնական ձևավորումը անհրաժեշտություն է առաջացել երկարաձգել ՀՀ կառավարության 2015 թվականին 839-Ա որոշմամբ ընդունված ստուգումների կասեցման արգելքը` նվազագույնի հասցնելով տնտեսվարող սուբյեկտներում ստուգումների քանակը:

Տնտեսվարող սուբյեկտների գործունեությունը խթանելու և վերջիններիս աջակցություն ցուցաբերելու նպատակով նախագծով առաջարկվում է ստուգումների իրականացման արգելքի ժամկետը երկարաձգել՝  2017 թվականի հուլիսի 1-ը փոխարինելով 2017թվականի դեկտեմբերի 30-ը:

Նախագծով հստակեցվել է այն մարմինների ցանկը, որոնք կարող են ստուգումներ իրականացնել անկախ սահմանված ստուգման կասեցումից, մասնավորապես` լրացում է կատարվել տեսչական մարմինների մասով, որը թեև նախատեսված էր ՀՀ կառավարության 2016 թվականի հունվարի 14-ի  N 43-Ա որոշման 2-րդ կետի 2-րդ ենթակետով, սակայն տարընթերցումների տեղիք էր տալիս:

 2. Ընթացիկ իրավիճակը և խնդիրները
Գործող որոշմամբ մինչև 2017թ. հուլիսի 1-ը սահմանափակվել են բոլոր տեսչությունների կողմից իրականացվող ստուգումները, բացառությամբ հարկային և մաքսային մարմինների, ինչպես նաև նոր ստեղծված տեսչական մարմինների կողմից իրականացվող ստուգումների:

Ստուգումները կարող են իրականացվել միայն` 

(1) պետական կառավարչական հիմնարկներում, ՊՈԱԿ-ներում, ՀՈԱԿ-ներում, 100%  պետական կամ համայնքային բաժնեմասով ՓԲԸ-ներում, 

(2) ՀՀ քրեական դատավարության օրենսգրքով նախատեսված դեպքերում, 

(3) տնտեսավարող սուբյեկտների գրավոր դիմումի հիման վրա, 

(4) մանկապարտեզներում և դպրոցներում երեխաների սննդի կազմակերպման նկատմամբ իրականացվող ստուգումների, 

(5) հանրային անվտանգության, անձանց իրավունքների, կյանքի և առողջության պաշտպանության, պետության պաշտպանության և անվտանգության ապահովման դեպքերում՝ միայն ՀՀ վարչապետի գրավոր համաձայնությամբ, 

(6) որոշման հավելվածով հաստատված տեսչությունների ստուգումների ստուգաթերթերով` ստուգումների տարեկան ծրագրում ընդգրկված և բարձր ռիսկային խմբում գտնվող սուբյեկտների մոտ:

Գործող որոշմամբ ստուգումների իրականացման արգելքի ժամկետը սահմանված էր մինչև 2017 թվականի հուլիսի 1-ը:
3. Կարգավորման նպատակը և բնույթը

Տնտեսավարողների և տեսչական բարեփոխումների ընթացքի վրա որոշումը  ունենալու է միայն դրական ազդեցություն` հնարավորություն տալով առանց ծանրաբեռնվածության տեսչություններում իրականացնել օպտիմալացման գրոծընթաց, իսկ տնտեսավարողներին` առանց տեսչական ստուգումների բեռի որոշակի ժամանակահատված գործունեություն ծավալել: 

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի Հանրապետության կառավարության աշխատակազմի տեսչական բարեփոխումների խմբի կողմից:

5. Ակնկալվող արդյունքը 
Նախագծի ընդունմամբ ակնկալվում է տնտեսվարող սուբյեկտների գործունեությունը խթանելու և վերջիններիս աջակցություն ցուցաբերելու նպատակով ստուգումների իրականացման արգելքի ժամկետը երկարաձգել՝  մինչև 2017 թվականի դեկտեմբերի 30-ը: 

       6. Այլ տեղեկություններ (եթե այդպիսիք առկա են)
Այլ տեղեկություններ առկա չեն:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 30-Ի N 839-Ա ԵՎ 2016 ԹՎԱԿԱՆԻ ՀՈՒՆՎԱՐԻ 14-Ի N 43-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«ՀՀ կառավարության 2015 թվականի հուլիսի 30-ի N 839-Ա որոշման մեջ փոփոխություն և լրացում կատարելու, ՀՀ կառավարության 2016 թվականի հունվարի 14-ի N 43-Ա որոշման 2-րդ կետի 2-րդ ենթակետը ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 30-Ի N 839-Ա ԵՎ 2016 ԹՎԱԿԱՆԻ ՀՈՒՆՎԱՐԻ 14-Ի N 43-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ՀՀ կառավարության 2015 թվականի հուլիսի 30-ի N 839-Ա որոշման մեջ փոփոխություն և լրացում կատարելու, ՀՀ կառավարության 2016 թվականի հունվարի 14-ի N 43-Ա որոշման 2-րդ կետի 2-րդ ենթակետը ուժը կորցրած ճանաչելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:










       	   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

